
C R O E S O !

Yn dilyn y pandemig, mae'r Cynhadledd Addysgu a Dysgu
CELT yn ei hôl ar gyfer 2023 yn fwy ac yn well nag erioed.

Nod ein Cynhadledd CELT y Brifysgol yw dod â staff
gwasanaethau academaidd a phroffesiynol ynghyd i gymryd
rhan mewn ymchwiliadau’n ymwneud ag addysgu sy’n seiliedig
ar ymchwil a hwylusir drwy gyflwyniadau a thrafodaeth ar dair
is-thema: addysgu sy’n seiliedig ar ymchwil, arferion
cynhwysol a gwerthuso effaith addysgu. 

Hoffem estyn croeso cynnes i’r holl gynrychiolwyr i’n
cynhadledd flynyddol. Mae’r rhaglen wedi ei chynllunio i ddod
â chydweithwyr o bob rhan o’r Brifysgol, a’r gymuned
academaidd ehangach, at ei gilydd i ysbrydoli ein gilydd, ac i
ddathlu ein llwyddiannau.

Yr Athro Nichola Callow

Dirprwy Is-ganghellor 
(Addysg)



P R I F  A N E R C H I A D
Athro Cyswllt   

Sue Beckingham

Prifysgol Sheffield Hallam

How Artificial Intelligence is
shaping learning and teaching in HE

3:45 - PL5  
Sesiwn Saesneg

Bywgraffiad 
Mae Sue yn Athro Cysylltiol, Cymrawd Addysgu
Cenedlaethol, ac Arweinydd Portffolio Dysgu ac Addysgu
yn yr Adran Gyfrifiadureg ym Mhrifysgol Sheffield Hallam.
Mae hi hefyd yn Addysgwr Rheolaeth a Busnes Ardystiedig,
yn Uwch Gymrawd yr Academi Addysg Uwch, yn Gymrawd
y Gymdeithas Staff a Datblygu Addysgol, ac mae ganddi
Gymrodoriaeth ymweld ym Mhrifysgol Edge Hill.

Mae ei diddordebau ymchwil yn cynnwys cyfryngau
cymdeithasol ar gyfer dysgu a hunaniaeth ddigidol, gwaith
grŵp, a’r defnydd o dechnoleg i wella dysgu ac addysgu.
Mae wedi cyhoeddi a chyflwyno'r gwaith hwn yn
genedlaethol ac yn rhyngwladol fel prif siaradwr gwadd.

Mae hi'n gyd-sylfaenydd yr #LTHEchat rhyngwladol 'Dysgu
ac Addysgu mewn Addysg Uwch Twitter Chat' ynghyd â'r
Gynhadledd Cyfryngau Cymdeithasol ar gyfer Dysgu mewn
AU @SocMedHE. 

https://eur01.safelinks.protection.outlook.com/?url=https%3A%2F%2Flthechat.com%2F&data=05%7C01%7Ct.hathaway%40bangor.ac.uk%7C1341885590564908579a08dba56a594f%7Cc6474c55a9234d2a9bd4ece37148dbb2%7C0%7C0%7C638285648420448210%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=NLbtWmrHFeA0p0pZ5CvWWJQXcKquwZTdU2ypPFTnCvA%3D&reserved=0
https://eur01.safelinks.protection.outlook.com/?url=https%3A%2F%2Flthechat.com%2F&data=05%7C01%7Ct.hathaway%40bangor.ac.uk%7C1341885590564908579a08dba56a594f%7Cc6474c55a9234d2a9bd4ece37148dbb2%7C0%7C0%7C638285648420448210%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=NLbtWmrHFeA0p0pZ5CvWWJQXcKquwZTdU2ypPFTnCvA%3D&reserved=0


Beth sy'n newydd a beth sydd i ddod yn Blackboard Learn
Ultra - Gwasanaethau Digidol - PL2
Datblygu perthnasoedd rhwng staff a myfyrwyr ar gyfer
dealltwriaeth ddiwylliannol yn arbennig o berthnasol - Sam
Jackson-Royle - PL5
Gwerthuso effaith addysgol: Dull astudiaeth achos - Y Athro
Nicky Callow a’r Athro Caroline Bowman - Stiwdio

Dull sy'n canolbwyntio ar y myfyriwr i oresgyn y rhwystrau i
addysgu a dysgu sy'n seiliedig ar ymchwil
Ysbrydoli myfyrwyr trwy ddysgu dwfn ac effaith ymchwil byw 
Cwricwlwm seiliedig ar gysyniad addysg bydwreigiaeth
Cynhyrchu'r hyn a ddymunai byd busnes erioed gan ysgolion
busnes

10:00 Gweithdai cyn y gynhadledd

11:00 Te a choffi - PL5 tu allan

11:15 Gweithdy cerdded - Dechrau lleoliad Lefel 2
Ymdeimlad o berthyn: Ffurfio cysylltiadau dyfnach â'r Brifysgol -
Dr. Aled Singleton, Prifysgol Abertawe

12:30 Cofrestru, Cinio a Rhwydweithio  - PL5 tu allan

13:30 Dechrau’r gynhadledd - PL5
Croeso gan yr Is-ganghellor: Yr Athro Oliver Turnbull (Dirprwy 
Is-Ganghellor) ar ran yr Athro Edmund Burke (Is-Ganghellor)

13:50 Diweddariad CELT - PL5
Dr Tanya Hathaway - Pennaeth CELT

14:05 Sesiynau cyfochrog
Beth yw addysgu sy'n cael ei lywio gan ymchwil? Sut mae
gwreiddio ymchwil mewn addysgu? - PL2

Camau at gynhwysiant a hygyrchedd ar gyfer adnoddau
digidol ym Mangor. 
Deallusrwydd Artiffisial Cynhyrchiol a chefnogi anghenion
dysgu ychwanegol
Enillion hawdd o ran hygyrchedd a’r buddion i bawb (gan
gynnwys chi!)
Pontio diwylliannau trwy gyfnewidiadau rhithwir

Ymgorffori cyflogadwyedd ar lefel cwrs
Sut mae rhoi tro cadarnhaol ar hynny? Dangos effaith i
gefnogi dilyniant gyrfa
Gwerthuso cyflogadwyedd: defnyddio rhinweddau
graddedigion fel mesurau dysgu ehangach
Gwreiddio priodoleddau graddedigion Bangor

Dylunio amgylcheddau a darpariaeth dysgu cynhwysol - PL5

Gwerthuso effaith addysgu a dysgu - Stiwdio

15:05 Cyflwyniad gan Undeb y Myfyrwyr - PL5
Themâu Gwella: Safbwyntiau ac ystyriaethau myfyrwyr ar gyfer
gwella addysgu a dysgu

15:30 Te a choffi - PL5 tu allan

15:45 Prif anerchiad - PL5
Athro Cyswllt Sue Beckingham: Sut mae deallusrwydd artiffisial
yn llywio dysgu ac addysgu mewn AU

16:30 Gweithdy cerdded - Dechrau lleoliad Lefel 2
Ymdeimlad o berthyn: Ffurfio cysylltiad au dyfnach â'r Brifysgol
- Dr. Aled Singleton, Prifysgol Abertawe. (Ailadrodd)



Gwerthuso effaith addysgu a
dysgu

Mae gwerthuso addysgu a phrofiad dysgu
myfyrwyr yn hanfodol i ddatblygu ymarfer
gwell, sefydlu effaith a chefnogi dilyniant
gyrfa. 

Yn y sesiwn hon, rydym yn gwahodd
sgyrsiau sy’n archwilio gwerthusiad o
effaith y broses addysg ar amrywiaeth o
raddfeydd a’r ystod o ffynonellau
tystiolaeth y gellir eu defnyddio i werthuso
addysgu gan gynnwys dadansoddeg dysgu:
hunanadfyfyrio parhaus, adborth ffurfiol
ac anffurfiol i fyfyrwyr, ystadegau, arsylwi
cymheiriaid ac asesu. Bydd gwerthuso
effaith y broses addysgu a dysgu yn cael ei
ystyried o safbwynt disgyblaethau
gwahanol, gwahanol ddulliau addysgu a
safbwynt unigolion.

Mae'r sesiwn hon yn cynnig cyfle i staff
rannu enghreifftiau o'r effaith gwerthuso a
allai fod wedi'i defnyddio i gefnogi cais am
gymrodoriaeth yr AAU, gwobrau addysgu
neu ddyrchafiad.

Beth yw Addysgu sy’n cael ei Lywio
gan Ymchwil? Sut mae gwreiddio
ymchwil yn yr addysgu?

Mae'r rhyngweithio cadarnhaol rhwng ymchwil
ac addysgu yn un o'r agweddau diffiniol ar
addysg uwch a'r Brifysgol. Gall addysgu sy’n
cael ei lywio gan ymchwil gynyddu boddhad
myfyrwyr, ysgogi ymgysylltiad myfyrwyr, a
datblygu chwilfrydedd deallusol myfyrwyr yn
ogystal â sgiliau ymchwil a chyfathrebu. Mae
addysgu sy’n cael ei lywio gan ymchwil yn
cyfuno cyfraniadau gwerthfawr ymchwil ac
addysgu i'r Brifysgol ac yn galluogi myfyrwyr i
ddod yn gyd-ymchwilwyr gyda'u hathrawon,
ond yn aml caiff ymchwil ac addysgu eu trin fel
gweithgareddau ar wahân, sy'n golygu bod y
gofynion o ran amser staff yn gwrthdaro. Yn y
thema hon, rydym yn dadbacio’r gwahanol
fathau o addysgu sy’n cael ei lywio gan ymchwil
(RIT) ac yn edrych ar y ffyrdd ymarferol y mae
cydweithwyr wedi dod ag ymchwil ac addysgu
ynghyd i feithrin amgylcheddau dysgu
gweithredol a chyffrous. 

Mae’r sesiwn hon yn cynnig y cyfle i gyflwynwyr
rannu eu llwyddiannau a’u methodolegau
addysgu sy’n cael ei lywio gan ymchwil i
gefnogi’r gwaith o ledaenu arferion da ar draws
y Brifysgol a disgyblaethau.

Dylunio amgylcheddau a
darpariaeth dysgu
cynhwysol

Mae paratoi myfyrwyr prifysgol ar
gyfer dysgu a’u cynnwys mewn
ymchwilio a cheisio gwybodaeth
wedi cynnwys ymgorffori dysgu
cynhwysol ym mhob agwedd ar y
cwricwlwm ac mewn cyd-
destunau dysgu ffurfiol ac
anffurfiol ac amrywiaeth o ofodau
dysgu. Yn y sesiynau hyn,
gwahoddir cydweithwyr i drafod
eu hymdrechion i adeiladu
amgylcheddau dysgu sy'n
darparu mannau difyr i fyfyrwyr, 
addysgwyr a gweithwyr 
proffesiynol amrywiol, a darparu
mynediad gwell i adnoddau 
dysgu'r Brifysgol.

I S - T H E M Â U
C Y N H A D L E D D



I S - T H E M Â U  : Dylunio amgylcheddau a darpariaeth dysgu cynhwysol
PL5  14:05 - 15:00
Cadeirydd: Dr Thandi Gilder

1) Steps to inclusion and accessibility for digital resources at Bangor (Sesiwn Saesneg)
Sian Edwardson-Williams & Bethan Wyn Jones (Gwasanaethau Digidol, Tîm Cefnogi Addysgu a Dysgu)

Hoffai’r Tîm Cefnogi Addysgu a Dysgu roi cyflwyniad sy’n rhoi rhywfaint o gefndir i’r camau a gymerir i sicrhau bod y staff yn cael eu cefnogi i
ddarparu adnoddau digidol hygyrch a chynhwysol mewn amgylchedd dwyieithog. Bydd ein cyflwyniad yn canolbwyntio ar ddau ddatblygiad
allweddol a’u heffeithiau eang ar ddarpariaeth ddigidol gynhwysol ym Mangor: 

 1.Datblygu Gwasanaeth Recordio Darlithoedd Panopto. Yn 2010 prynodd Prifysgol Bangor system recordio darlithoedd Panopto. Mae'r
system honno bellach yn cael ei defnyddio'n eang gan bob ysgol academaidd sydd â pholisi Panopto ar waith. Er mwyn cynnig gwasanaeth
mwy cynhwysol, cafodd y gwasanaeth adnabod lleferydd awtomataidd (ASR) ei droi ymlaen i roi capsiynau i holl adnoddau Saesneg Panopto
yn 2020. Bydd ASR ar gael yn Panopto ar gyfer yr adnoddau Cymraeg erbyn Medi 2023 

 2.Ddechrau 2018 cymerodd Gwasanaethau TG (Y Gwasanaethau Digidol bellach) ran yng ngwasanaeth ciplun hygyrchedd JISC, gyda’r
arbenigwr hygyrchedd Alistair McNaught. Bu’r ciplun hwnnw’n adolygu gwefan Bangor, amgylchedd dysgu Blackboard a thudalennau gwe'r
llyfrgell. Gwnaed cynigion i helpu Bangor ddynesu at gydymffurfio â Rheoliadau Hygyrchedd Cyrff y Sector Cyhoeddus (Gwefannau a
Cheisiadau Symudol) Medi 2018

 Bydd y cyflwyniad yn trafod: 
 a) Manteision a chyfyngiadau Adnabod Lleferydd Awtomataidd (penawdau) yn Panopto.  
 b) Cynnwys Adnabod Lleferydd Awtomataidd (capsiynau) ar gyfer deunyddiau Cymraeg yn Panopto.   
 c) Defnyddio gwiriwr Microsoft Accessibility a darllenydd trochi. 
 d) Cefnogi Cynwysoldeb yn Blackboard gan gynnwys yr offeryn Ally, templedi cwrs, dewis o ragenwau, ac ynganiad enwau.
 e) Cyflwyno deunyddiau dwyieithog a heriau o ran cynhwysiant a hygyrchedd. 
 f) Hyfforddiant i’r staff i ddatblygu sgiliau digidol cynhwysol. 
 g) Adnoddau i sicrhau bod gan fyfyrwyr fynediad at y sgiliau i ddefnyddio'r offer sydd ar gael.  
 Y nod fydd annog trafodaeth ynglŷn â sut mae symud ymlaen i sicrhau cynhwysiant a chydymffurfiaeth bellach a datblygu cefnogaeth i’r
staff a’r myfyrwyr. 



I S - T H E M Â U : Dylunio amgylcheddau a darpariaeth dysgu cynhwysol
PL5  14:05 - 15:00
Cadeirydd: Dr Thandi Gilder

2) Generative Artificial Intelligence and supporting additional learning needs (Sesiwn Saesneg)
Dr Dylan Jones (Ysgol Gwyddorau Meddygol ac Iechyd)

Bu integreiddio Deallusrwydd Artiffisial Cynhyrchiol (AI) ym myd addysg yn fodd i agor posibiliadau newydd i addysgwyr gefnogi myfyrwyr
sydd ag anghenion dysgu ychwanegol i gwblhau aseiniadau’n effeithiol. Mae'r cyflwyniad yn archwilio sut mae defnyddio Deallusrwydd
Artiffisial Cynhyrchiol (AI) fel arf pwerus i roddi cymorth sydd wedi'i deilwra, meithrin cynhwysiant, a hyrwyddo dysgu annibynnol ymhlith
myfyrwyr sy'n wynebu heriau amrywiol.

 Mae technolegau Deallusrwydd Artiffisial Cynhyrchiol (AI), fel sgwrsfotiau a modelau iaith, yn cynnig cymorth personol i fyfyrwyr sydd ag
anghenion dysgu ychwanegol â’u haseiniadau. Trwy sgyrsiau rhyngweithiol ac adborth mewn amser real, gall yr offer hynny sy’n defnyddio
Deallusrwydd Artiffisial (AI) ddeall anawsterau, hoffterau ac arddulliau dysgu unigol. Trwy addasu canllawiau'r aseiniad a darparu
cyfarwyddiadau cam wrth gam mewn modd sy'n gweddu i anghenion penodol y myfyriwr, mae Deallusrwydd Artiffisial Cynhyrchiol (AI) yn eu
grymuso i ymdrin â thasgau gyda mwy o hyder ac eglurder.

 Un o fanteision allweddol Deallusrwydd Artiffisial Cynhyrchiol (AI) yw ei allu i symleiddio cysyniadau a syniadau cymhleth. Ar gyfer myfyrwyr
sy'n cael trafferth prosesu gwybodaeth neu sydd â heriau gwybyddol, gall offer sy’n defnyddio Deallusrwydd Artiffisial rannu aseiniadau’n
fformatau mwy hygyrch. Mae hynny’n sicrhau y gallant amgyffred y cysyniadau a'r gofynion craidd, ac yn y pen draw byddant yn gwella eu
dealltwriaeth a'u perfformiad academaidd. Yn ogystal, mae Deallusrwydd Artiffisial Cynhyrchiol yn hyrwyddo dysgu annibynnol trwy annog y
myfyrwyr i ddatrys problemau ar eu pen eu hunain. Yn hytrach na chynnig atebion parod, gall offer sy’n defnyddio Deallusrwydd Artiffisial
gynnig awgrymiadau sy'n ysgogiad i feddwl yn feirniadol a sgiliau datrys problemau. Mae’r dull hwn yn meithrin ymdeimlad o gyflawniad a
hunanddibyniaeth, ac mae’n galluogi’r myfyrwyr i gymryd perchnogaeth o’u taith ddysgu.

Er bod Deallusrwydd Artiffisial Cynhyrchiol yn cynnig manteision addawol, rhaid i addysgwyr fod yn ofalus ynghylch yr ystyriaethau
moesegol posibl. Mae sicrhau preifatrwydd, diogelwch a chyfrinachedd data yn hanfodol wrth ddefnyddio systemau Deallusrwydd Artiffisial
ar gyfer cefnogi aseiniadau. Ar ben hynny, mae angen i addysgwyr sicrhau cydbwysedd rhwng cymorth trwy Ddeallusrwydd Artiffisial ac
arweiniad dynol, a sicrhau bod myfyrwyr yn dal i gael sylw ac adborth personol oddi wrth yr athrawon i feithrin profiad dysgu cynhwysfawr.



I S - T H E M Â U : Dylunio amgylcheddau a darpariaeth dysgu cynhwysol
PL5  14:05 - 15:00
Cadeirydd: Dr Thandi Gilder

3) Easy wins for accessibility and the benefits for all (including you!)  (Sesiwn Saesneg)
Esther Griffiths a Stephanie Horne (Gwasanaethau Anabledd, Llesiant a Chefnogi Myfyrwyr)

Yn ystod ein sesiwn ryngweithiol, fer, byddwn yn defnyddio'r Model Cymdeithasol ar gyfer Anabledd ynghyd ag egwyddorion dylunio
cyffredin i edrych ar gamau hawdd y gallwch eu cymryd tuag at fod yn fwy hygyrch. Byddwn yn trafod y rhwystrau y gallai myfyrwyr eu profi
ac yn siarad am y gofynion cyfreithiol sydd arnom i ddarparu addasiadau rhesymol. Byddwn hefyd yn archwilio manteision ymgorffori
hygyrchedd fel rhan o’r broses ddylunio ar eich cyfer i chi a'ch myfyrwyr. Ar ôl trafod yr egwyddorion cyffredinol, byddwn yn edrych yn
fanylach  ar ystod o weithgareddau Dysgu ac Addysgu,  cyn cau gyda sesiwn holi ac ateb. 

4) Bridging Cultures through Virtual Exchanges  (Sesiwn Saesneg)
Dr Azlina Amir Kassim (Ysgol Gwyddorau Dynol ac Ymddygiadol)

Mae cyfnewidiadau diwylliannol yn hanfodol o ran llunio sgiliau rhyngddiwylliannol y myfyrwyr, a’u meithrin yn ddinasyddion byd-eang. Er i
raglenni cyfnewid myfyrwyr fel y rhaglen ERASMUS gynnig cyfleoedd cyfnewid astudio cyfoethog, cyfyngodd newidiadau diweddar fel Brexit
ar fynediad at y profiadau hynny, a olygai mai dim ond y dethol rai sy’n gallu cymryd rhan mewn cyfnewidiadau diwylliannol traddodiadol. 

Mewn ymateb i'r heriau hyn, mae Dysgu Rhyngwladol Cydweithredol Ar-lein (COIL) yn dod i'r amlwg fel dewis arall trawsnewidiol. Mae COIL
yn cyflwyno dull arloesol at ddysgu rhyngddiwylliannol, a chwalu’r rhwystrau sydd o ran pellter a hygyrchedd trwy gyfnewidiadau rhithwir.
Trwy ddefnyddio technoleg, mae COIL yn ehangu'r cwmpas i fyfyrwyr gymryd rhan mewn cyweithiau trawsddiwylliannol, gan eu harfogi â
sgiliau hanfodol, megis cymwyseddau rhyngddiwylliannol, sgiliau cyfathrebu trawsddiwylliannol effeithiol, ac ehangu gorwelion, gan gynnwys
gwireddu safbwyntiau amrywiol. Mae'r sgiliau hynny’n werthfawr iawn i raddedigion mewn byd sy’n globaleiddio’n gynyddol, a gwella eu
cyflogadwyedd. 

Mae’r cyflwyniad yn canolbwyntio ar sefydlu rhaglen gyfnewid rithwir mewn cyd-destunau addysgol, i roi cyfle i fyfyrwyr ryngweithio â
myfyrwyr o wahanol wledydd a thrafod materion pwysig gyda nhw. Caiff un enghraifft o raglen COIL bosibl sylw neilltuol, gan gysylltu
myfyrwyr Prifysgol Bangor â'u cymheiriaid yn Japan a Taiwan. Mae’r cysylltiad hwnnw’n pontio myfyrwyr o bob rhan o’r byd, ac mae’n creu
cyfle mawr ar gyfer dysgu diwylliannol ar y cyd.



I S - T H E M Â U : Gwerthuso effaith yr addysgu a’r dysgu 
Stiwdio  14:05 - 15:00
Cadeirydd: Yr Athro Caroline Bowman

1) Embedding employability at course level (Sesiwn Saesneg)
Aled Williams (Ysgol Cyfrifiadureg a Pheirianneg Electronig) 

A wnaethoch chi erioed ystyried y cwestiwn: "Sut bydd astudio ar y cwrs yn fy mharatoi at yrfa?" Cafodd yr astudiaeth achos hon ei
chyflwyno’n ddiweddar ar ran Prifysgol Bangor yn Symposia Cyflogadwyedd HEFCW Advance HE, ac nid yn unig y mae’n taflu goleuni ar
strategaethau effeithiol ar gyfer trwytho sgiliau cyflogadwyedd yn ddi-dor wrth graidd y cwrs, mae hefyd yn pwysleisio gwerthusiad o’i
effaith ddofn ac mae’n grymuso’r myfyrwyr hefyd.
 

Mae’r astudiaeth achos yn datgelu esblygiad parhaus y rhaglen dros ddegawd a mwy, ac mae’n arwain at gyrraedd meincnodau heb eu hail o
ran cyfraddau cyflogadwyedd a bodlonrwydd y myfyrwyr. Yn ei hanfod, mae'r cyflwyniad yn ymwneud â llunio fframwaith clir ac effeithiol o
ran addysgeg a hynny mewn manylder. Mae’r fframwaith, sydd ag ethos a rennir a methodolegau addysgu amlbwrpas yn gefn iddo, yn
gweithredu fel sylfaen i’r dull cyfan.
 

Fodd bynnag, mae canfyddiadau'r astudiaeth achos yn ymestyn y tu hwnt i'r ystafell ddosbarth. Mae'n tynnu sylw at y rôl ganolog sydd i’r
cydweithio â rhanddeiliaid allanol, synergedd sy'n pontio'r maes damcaniaethol â sefyllfaoedd go iawn. Nid yn unig y mae'r cysylltiad
deinamig hwn yn cyfoethogi'r profiad academaidd mae hefyd yn arfogi’r myfyrwyr â chraffter ymarferol i ddatrys problemau.
 

Mae cydnabod lleisiau’r myfyrwyr a’r rhanddeiliaid yn ganolog i’r llwyddiant hwnnw fel ei gilydd. Mae’r dull cynhwysol hwn yn meithrin
amgylchedd o ymgysylltu gweithredol ac mae’n sicrhau bod y cwricwlwm yn parhau i fod yn berthnasol ac yn ymatebol. Yn ogystal, mae’r
astudiaeth yn tanlinellu pa mor bwysig yw gallu addasu wrth ddatblygu cyrsiau, ac mae’n adlewyrchu’r ystwythder sydd ei angen i alinio â’r
dirwedd broffesiynol sy’n datblygu’n gyflym.
 

Ymhlith y strategaethau amlochrog hynny, mae gweithredu gweledigaeth a rennir yn uchafbwynt amlwg. Mae'r dyhead cydlynol hwnnw
megis seren arweiniol, sy’n lywio'r cwrs trwy diroedd anghyfarwydd tuag at fuddugoliaeth. I grynhoi, nid yn unig mae'r astudiaeth achos
hynod ddifyr yn ateb y cwestiwn hanfodol ynglŷn â chwestiwn sy’n ymwneud â pharatoi at yrfa, mae hefyd yn cynnig glasbrint cyfannol i
feithrin cwrs sy'n addas at anghenion y myfyrwyr, gofynion y diwydiant, a dyheadau'r byd academaidd. Wrth iddo adrodd hanes o arloesi,
cydweithio, a rhagoriaeth addysgol, mae'n galw am ymdrechion addysgol y dyfodol i’w ddilyn.

2) How can I put a positive spin on this? Demonstrating impact to support career progression (Sesiwn Saesneg)
Yr Athro Graham Bird (Ysgol Gwyddorau Naturiol)

Mae gallu dangos effaith gweithgareddau addysgu a dysgu yn alluogwr allweddol i lwyddiant mewn cynlluniau gwobrwyo a chydnabod sy'n
gysylltiedig â dilyniant gyrfa. Mae'r byd delfrydol ('rhag-gynlluniedig') yn gweld datblygu cynllun effaith ar ddechrau ymyriad neu ddatblygiad
addysgu a dysgu penodol. Fodd bynnag, nid yw'n anghyffredin gorfod gwerthuso effaith 'yn ôl-weithredol', gan gynnwys ceisio nodi'r
mesurau a'r dystiolaeth y gellir eu defnyddio i ddangos effaith. 

Mae’r sgwrs yn canolbwyntio ar sut mae gwerthuso effaith a sicrhau tystiolaeth mewn cyd-destun ‘rhag-gynlluniedig’ ac ‘ôl-weithredol’, ac
mae’n enghreifftio hynny’n arbennig mewn perthynas â gwobrwyo a chydnabyddiaeth (e.e. cais am Gymrodoriaeth Addysgu Genedlaethol
Advance HE a dyrchafiad), ond hefyd parthed arweinyddiaeth sefydliadol projectau addysgu a dysgu. Mae'r sgwrs yn nodi sut mae gwerthuso
effaith a sicrhau tystiolaeth gan ddefnyddio data meintiol (e.e. parthed dangosyddion perfformiad allweddol) a hefyd trwy ddatblygu naratif
ansoddol.

3) Gwerthuso cyflogadwyedd: defnyddio rhinweddau graddedigion fel mesurau dysgu ehangach (Sesiwn Saesneg)
Dr Nia Young (Ysgol Addysg)

Mae Nodweddion Graddedigion Bangor yn disgrifio'n fras y sgiliau a'r galluoedd lefel uwch y dylai pob myfyriwr ym Mhrifysgol Bangor eu
datblygu erbyn iddynt raddio. Gall fod pob myfyriwr yn ymgorffori'r nodweddion hyn i raddau amrywiol, ond yr hyn sy'n allweddol yw y dylai
myfyrwyr adael nid yn unig gyda gradd ond hefyd fel unigolyn cyflawn gyda'r offer i ddatblygu trwy gydol eu gyrfa. Nodweddion
Graddedigion ym Mangor yw: Her, Ymholiad, Cydweithio, Ymroddiad, a Hunangyfeiriad. Mae ymgorffori cyfleoedd i fyfyrwyr fyfyrio ar sut
mae eu hastudiaethau yn cefnogi eu datblygiad o'r nodweddion hyn yn helpu'r myfyriwr i gydnabod ei gyflogadwyedd ei hun. Gall hefyd
helpu darlithwyr i ddylunio ac adolygu eu modiwlau a’u rhaglenni i gryfhau dysgu ehangach myfyrwyr fel bod ganddynt nid yn unig y
wybodaeth ar gyfer eu dewis yrfa ond hefyd y sgiliau i gadw’r wybodaeth honno’n gyfredol, i gydnabod eu hanghenion datblygiadol eu
hunain, a chynllunio i fynd i'r afael â'r rhain wrth iddynt symud drwy eu gyrfaoedd. Bydd y sgwrs hon yn amlinellu Nodweddion Graddedigion
Bangor ac yn awgrymu ffyrdd y gellir eu defnyddio i gefnogi myfyrwyr a gwerthuso effeithiolrwydd ein haddysgu ar y sgiliau ehangach hyn.

4) Redefining Higher Education, unlocking student employability with AI-Driven Authentic Assessments  
(Sesiwn Saesneg)
Yr Athro Fay Short (Ysgol Gwyddorau Dynol ac Ymddygiadol)

Yn ystod y blynyddoedd diwethaf, daeth ailddiffinio addysg uwch yn faes ac iddo ffocws hollbwysig i addysgwyr gyda'r nod o roi'r sgiliau
angenrheidiol i fyfyrwyr ar gyfer marchnad swyddi sy'n datblygu'n gyflym. Mae’r cyflwyniad hwn yn archwilio’r heriau, yr ofnau, a’r
cyfyngiadau sy’n gysylltiedig ag integreiddio chatGPT, model sgyrsiol sy’n defnyddio deallusrwydd artiffisial (AI), mewn addysgu. Er
cydnabod y pryderon ynghylch defnyddio deallusrwydd artiffisial, nod y sgwrs yw taflu goleuni ar y cyfleoedd helaeth y mae’n eu cyflwyno i
wella dysgu a chyflogadwyedd y myfyrwyr. Trwy ddadansoddiad cynhwysfawr o botensial chatGPT, bydd y cyflwyniad yn darparu tair
enghraifft yn y byd go iawn o ran sut mae defnyddio'r dechnoleg hon yn effeithiol at ddibenion asesu. Bydd yr enghreifftiau hynny’n dangos
sut y gall chatGPT hyrwyddo profiadau dysgu dilys a throchi wrth feithrin sgiliau cyflogadwyedd hanfodol.

Trwy gymryd rhan mewn deialog am yr heriau a'r ofnau sy'n gysylltiedig ag asesiadau sy’n defnyddio Deallusrwydd Artiffisial, nod y
cyflwyniad yw ennyn dealltwriaeth gytbwys o gyfyngiadau a photensial y dechnoleg. Bydd yn pwysleisio pwysigrwydd dylunio fframweithiau
asesu priodol sy'n defnyddio cryfderau chatGPT ac yn lliniaru ei ddiffygion. Yn y sgwrs hon cewch gipolwg ar y posibiliadau trawsnewidiol y
gall asesiadau dilys sy’n defnyddio Deallusrwydd Artiffisial eu cynnig yng nghyd-destun addysg uwch. Cânt eu harfogi ag enghreifftiau
ymarferol a chanllawiau i integreiddio chatGPT yn effeithiol yn eu harferion addysgu, a thrwy hynny rymuso myfyrwyr i ddatblygu sgiliau
hanfodol i weithlu'r dyfodol.

ON Ysgrifennwyd y disgrifiad hwn gyda chymorth chatGPT.

.

1) A student-oriented approach for overcoming the barriers to research-informed teaching and learning.
Charlotte Newell, Martyn Kurr a Mattias Green (Ysgol Gwyddorau Eigion) (Sesiwn Saesneg)

Gall “addysgu sy’n seiliedig ar ymchwil” olygu un o ddau beth i fyfyriwr. Gall olygu'r hyn y mae academyddion yn ei wneud - sut y maent yn
dod â'u hymchwil hwythau neu ymchwil eu cydweithwyr i’r darlithoedd, y tiwtorialau, y sesiynau ymarferol a goruchwyliaeth - addysgu 'o dan
arweiniad ymchwil'. Neu gall olygu’r hyn y mae’r myfyriwr yn ei wneud – sut y cânt eu hintegreiddio yn y gymuned ymchwil, sut y defnyddir y
data y maent yn ei gynhyrchu, ac yn y pen draw sut mae eu hymdrechion yn gwneud gwahaniaeth i’w dewis feysydd astudio. Mae gwerth i'r
ddwy agwedd ar Addysgu sy’n cael ei Lywio gan Ymchwil, ond er bod y cyntaf yn sicr yn haws i'w darparu na'r olaf, mae myfyrwyr yn rhoi
llawer iawn o werth ar y dull sy'n fwy 'ymchwil-weithredol/sy'n canolbwyntio ar ymchwil'. 

Mae llawer o rwystrau i wella ansawdd Addysgu sy’n cael ei Lywio gan Ymchwil. Yn sicr mae angen cynllunio a gweithredu gofalus ar y dulliau
mwy gweithredol 'sy'n canolbwyntio ar ymchwil' fel y gall pob myfyriwr elwa - mae’n dasg gynyddol anodd, oherwydd maint cynyddol y
carfannau a’r pwysau ar amser y staff. Mae ymroddiad y myfyrwyr yn broblem hefyd, ac er y byddwn yn disgwyl i'r dysgwyr mwyaf
ymroddedig i’w gyrfaoedd fachu ar y cyfle gydag agwedd adeiladol, gallai cymhlethdod ychwanegol y gweithgareddau sy'n canolbwyntio ar
ymchwil fod yn anodd i rai. 

Er mwyn helpu goresgyn rhai o’r rhwystrau hynny a dechrau nodi cyfleoedd i integreiddio ymchwil yn well i’r addysgu, penododd yr Ysgol
Gwyddorau Eigion fyfyriwr ar leoliad i archwilio’r addysgu a dysgu sydd o dan arweiniad ymchwil ac sy’n canolbwyntio ar ymchwil yn yr ysgol.
Yn ddiweddar, gorffennodd Charlotte drydedd flwyddyn gradd baglor mewn Bioleg Môr a Swoleg, mae’n chwarae rhan hanfodol yn
niwrnodau agored y Brifysgol, a bu’n gynrychiolydd cwrs trwy gydol ei chyfnod yn yr Ysgol. Fel darpar academydd penderfynodd ddefnyddio
ei blwyddyn ar leoliad i greu methodoleg i nodi meysydd addysgu israddedig y gellir eu cyfuno ag ymchwil ôl-radd ledled holl ddisgyblaethau
Gwyddorau’r Môr. 

2) Ysbrydoli myfyrwyr trwy ddysgu dwfn ac effaith ymchwil byw (Sesiwn dwyieithog)
Rhian Grace Lloyd (Ysgol Gwyddorau Meddygol ac Iechyd) 

Beth mae myfyrwyr angen ei ddysgu? (Sewell, 2022)
Mae ymchwil byw yn cael ei ymgorffori yn y modiwl Proses Ymchwil trwy ddangos effaith a chanfyddiadau ymchwil byw ar ymarfer gwaith
cymdeithasol cyfredol. Tasg aseiniad cyntaf y myfyrwyr yw: 'Trafodwch yn feirniadol effaith ymchwil ar ddatblygu ymarfer sy'n seiliedig ar
dystiolaeth mewn gwaith cymdeithasol.'

Beth mae myfyrwyr yn ei ddysgu? (Sewell, 2022)
 Mae myfyrwyr yn dysgu pwysigrwydd ymchwil sy'n seiliedig ar dystiolaeth trwy ymgorffori canfyddiadau ymchwil i ymarfer gwaith
cymdeithasol cyfredol. Mae hyn yn adlewyrchu ‘Developing Evidence Enriched Practice (DEEP)’ dull cydgynhyrchu o gasglu, archwilio a
defnyddio gwahanol fathau o dystiolaeth wrth ddatblygu polisi ac ymarfer gofal cymdeithasol (Gofal Cymdeithasol Cymru, 2023). 

Pa agweddau arweiniad sy'n gwella dysgu myfyrwyr? (Sewell, 2022)
Mae’r agwedd newydd yn gwella a datblygu dysgu myfyrwyr trwy ymgorffori addysgu ar sail ymchwil wrth berthnasu canfyddiadau fy
ymchwil PhD i ymchwil gweithredol y myfyrwyr (Lloyd a Davies 2023). Mae dull dysgu gwybyddol (Winn et al, 2019) yn galluogi myfyrwyr i
gysylltu gwybodaeth newydd â dealltwriaeth gyfredol, gan gynyddu eu gallu i gofio. Mae myfyrwyr yn cymryd rhan lawn yn y broses ddysgu
sy'n ei gwneud yn haws i feddwl, dysgu a chofio pethau. Mae'r dull hwn yn adlewyrchu dysgu dwfn; cryfhau dysgu myfyrwyr i ddysgu
ystyrlon, creu sgiliau dysgu a gwir dealltwriaeth (Rosenshine, 2010). 

Ymchwil Lloyd a Davies 2023: Enghraifft o astudiaeth achos 
Prif ganfyddiadau: Cyflwynir chwe math gwahanol o ofalwyr: Gofalwr annibynnol, gofalwr achlysurol 'galw heibio'; gofalwr cyson; gofalwr
wedi’i drochi; gofalwr wedi'i ddifreinio a gofalwr coll cudd. Cyflwynir model hunaniaeth gofalwr: Asesu, dadansoddi a gwerthuso profiadau
bywyd gofalwr a chyflwyno asesiad wedi'i deilwra yn unigryw. 

3)  A concept-based curriculum for midwifery education (Sesiwn Saesneg)
Julie Roberts (Ysgol Gwyddorau Meddygol ac Iechyd)

Yn sgil y rheidrwydd i addysgwyr bydwreigiaeth ledled y Deyrnas Unedig ddatblygu ac arloesi cwricwlwm diwygiedig i fodloni safonau addysg
bydwreigiaeth newydd y Cyngor Nyrsio a Bydwreigiaeth (NMC), cymerodd tîm academaidd bydwreigiaeth Prifysgol Bangor yr her hon o
ddifrif a buont yn gweithio i greu cynllun cyffrous a hygyrch a fyddai’n anelu at gefnogi Bydwragedd y Dyfodol i ddatblygu sgiliau ar gyfer
dysgu dyfnach a meddwl yn feirniadol. 

Gyda chyfraniadau gan fyfyrwyr a rhanddeiliaid eraill, archwiliodd y tîm ddull addysgeg poblogaidd o Ogledd America lle mae'r ffocws ar
ddysgu cysyniadau yn hytrach na ffeithiau. Bu dulliau dysgu sy’n seiliedig ar gysyniadau (CB) yn doreithiog o ran darparu addysg gofal iechyd
a chawsant eu mabwysiadu’n eang yng Nghanada ac UDA. Mae’r dystiolaeth sy’n sail i ddysgu CB yn tarddu o’r astudiaeth o
niwrowyddoniaeth addysgol sy’n cefnogi’r syniad bod strwythurau gwybodaeth yn yr ymennydd yn caniatáu i unigolion gymhwyso
gwybodaeth i unrhyw sefyllfa. Mae Giddens a’i gydweithwyr yn cyflwyno categorïau cysyniadau i addysg nyrsio sy’n cynnig fframwaith ar
gyfer trefnu cysyniadau (Giddens, Caputi a Rodgers, 2020). Trwy ymgyfarwyddo â’r dull hwnnw ac ar y cyd â rhanddeiliaid, buom yn addasu
categorïau cysyniadau Giddens i ddatblygu fframwaith sefydliadol ar gyfer addysg bydwreigiaeth a buom yn mapio cysyniadau allweddol o’r
meysydd a nodir yn Safonau hyfedredd bydwragedd yr NMC, i’r categorïau cysyniadau a addaswyd.

Bydd y sesiwn yn disgrifio’r cryfderau dysgu allweddol sy’n seiliedig ar gysyniadau. Bydd yn archwilio’r broses o addasu categorïau
cysyniadau Giddens at addysg bydwreigiaeth. Byddwn yn rhannu’r fframwaith cwricwlwm y buom yn eu datblygu a byddwn hefyd yn
esbonio’n fras y modd y cyflwynir rhaglen sy’n seiliedig ar gysyniadau sy’n defnyddio dulliau pedagogaidd hyblyg gan gynnwys enghreifftiau
o ymarfer.

4)  Producing what the business world has always wanted from business schools (Sesiwn Saesneg)
Dr Edward Jones (Ysgol Busnes Bangor)

Nid yw pob myfyriwr yn meddu ar y sgiliau angenrheidiol sy'n ofynnol gan y diwydiant: canfu astudiaeth ddiweddar fod bron i hanner
myfyrwyr prifysgol yn amharod ar gyfer cyflogaeth. Mae'r feirniadaeth hon yn berthnasol iawn i ysgolion busnes. Mae hynny’n canolbwyntio
ar sut y daeth creu ymchwil wyddonol yn ffocws i ysgolion busnes, nid hyfforddi ymarferwyr na dangos defnydd ymarferol o'u hymchwil. Yn
hytrach na’u mesur eu hunain o ran cymhwysedd eu graddedigion, neu pa mor dda y maent yn deall ysgogwyr pwysig perfformiad busnes,
mae ysgolion busnes yn eu mesur eu hunain bron yn gyfan gwbl yn ôl trylwyredd eu hymchwil gwyddonol.

Nid bod ysgolion busnes yn cofleidio trylwyredd gwyddonol yw’r broblem, ond yn hytrach eu bod wedi cefnu ar ffyrdd eraill o wybod. Mae
angen trawsnewid ysgolion busnes ac ailgysylltu â byd busnes. Mae tystiolaeth gynyddol y gall ailgysylltu â byd busnes helpu cyflogadwyedd
drwy sicrhau bod y myfyrwyr: yn dod i gysylltiad â diwydiant, yn deall sut mae cymhwyso’r hyn a ddysgant yn yr ystafell ddosbarth i’r byd go
iawn, a chofrestru ar fodiwlau sy’n dysgu’r sgiliau sydd eu hangen ar ddiwydiant. 

Bydd y cyflwyniad yn dechrau trwy nodi fy ngwaith innau gyda byd busnes: (1) Prif Ymchwilydd i Bartneriaeth Trosglwyddo Gwybodaeth
(KTP) gyda chwmni FinTech newydd, a (2) Arweinydd Economaidd Gymdeithasol ar gyfer codi parth datblygu ynni’r llanw oddi ar arfordir
Ynys Môn. Yna bydd yn esbonio sut y cafodd yr wybodaeth a ddatblygwyd yn y projectau hynny ei hintegreiddio i'r deunydd cwrs sydd ar
gael i’r myfyrwyr er mwyn iddynt ddeall sut mae cymhwyso’r deunydd a ddysgant yn yr ystafell ddosbarth i’r byd go iawn. Bydd y cyflwyniad
hefyd yn esbonio sut y trosglwyddwyd gwybodaeth i academyddion eraill o ran y sgiliau a’r wybodaeth sydd eu hangen ar gyflogwyr oddi
wrth y myfyrwyr. Bydd yn egluro sut mae cymhwyso cylch rheoli gwybodaeth a phroses fentora McElroy wrth drosglwyddo gwybodaeth o'r
projectau i gydweithwyr yn yr ysgol fusnes.


